ԱՄՓՈՓԱԹԵՐԹ
  
«ԲԱՐՁՐԱՎՈԼՏ ԷԼԵԿՏՐԱՑԱՆՑԵՐ», «ԵՐԵՎԱՆԻ ՋԵՐՄԱԷԼԵԿՏՐԱԿԵՆՏՐՈՆ» ԵՎ «ՀԱՅԿԱԿԱՆ ԱՏՈՄԱՅԻՆ ԷԼԵԿՏՐԱԿԱՅԱՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ԿԱՆՈՆԱԴՐԱԿԱՆ ԿԱՊԻՏԱԼՆԵՐԸ ՆՎԱԶԵՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՅՔ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆՆ ԱՄՐԱՑՎԱԾ ԱՎՏՈՄԵՔԵՆԱՆԵՐԸ ՀԵՏ ՎԵՐՑՆԵԼՈՒ ԵՎ «ԲԱՐՁՐԱՎՈԼՏ ԷԼԵԿՏՐԱՑԱՆՑԵՐ» ԵՎ «ԵՐԵՎԱՆԻ ՋԵՐՄԱԷԼԵԿՏՐԱԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ԿԱՆՈՆԱԴՐԱԿԱՆ ԿԱՊԻՏԱԼՆԵՐՈՒՄ ԳՈՒՅՔ ՆԵՐԴՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	 1.  ՀՀ պետական գույքի կառավարման կոմիտե
	22.03.2021թ.

	
	№01/10.3/1837-2021

	Նախագծի վերաբերյալ հայտնում են.
1. Նախագծի 8-րդ կետով ՀՀ տարածքային կառավարման և ենթակառուցվածքների նախարարությանն ամրացված՝ №2 հավելվածի ցանկում նշված ՀՀ սեփականությունը հանդիսացող տրանսպորտային միջոցները ներդրվում են ՀՀ տարածքային կառավարման և ենթակառուցվածքների նախարարության ենթակայության «Բարձրավոլտ էլեկտրացանցեր» և «Երևանի ջերմաէլեկտրակենտրոն» փակ բաժնետիրական ընկերությունների կանոնադրական կապիտալներում՝ լրացուցիչ բաժնետոմսերի թողարկման և տեղաբաշխման միջոցով ավելացնելով այդ ընկերությունների կանոնադրական կապիտալները, առաջարկում են Նախագծի նախաբանում հղում կատարել նաև «Բաժնետիրական ընկերությունների մաuին» Հայաuտանի Հանրապետության oրենքի 35-րդ հոդվածին։
	    











Ընդունվել է:

	2. Նախագծի նախաբանում հղում կատաված «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 7-րդ մասին, այն է. «Սույն օրենքով սահմանված կառավարման լիազորություն ունեցող սահմանադրական մարմինը, պաշտոնատար անձն իրավունք ունեն հետ վերցնելու պետական մարմնին, ենթակա պետական մարմնի համար ձեռք բերված գույքը և այն հանձնել պետական այլ մարմնին կամ Կառավարությանը»։
Տվյալ պարագայում  նախագծի 8-րդ կետում նշված գույքը չի հանձնվում որևէ պետական մարմնի կամ Կառավարությանը, այլ տնօրինվում է՝ ներդնելով «Բարձրավոլտ էլեկտրացանցեր» և «Երևանի ջերմաէլեկտրակենտրոն» փակ բաժնետիրական ընկերությունների կանոնադրական կապիտալներում։ Ուստի, առաջարկում են, տվյալ դեպքում, հղում կատարել «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 8-րդ մասին, այն է. «Պետական մարմինը, ենթակա պետական մարմինը, սույն օրենքով և իրենց կանոնադրության համաձայն, իրենց գործունեության նպատակներին և գույքի նշանակությանը համապատասխան, պետք է օգտագործեն, տիրապետեն, իսկ այլ իրավական ակտերով նախատեսված դեպքերում` տնօրինեն իրենց հանձնված գույքը»։
	  



















Ընդունվել է:

	 2. ՀՀ ֆինանսների նախարարություն
	20.05.2021թ .

	
	№01/11-1/7837-2021

	Որոշման նախագծի վերաբերյալ  դիտողություններ և առաջարկություններ  չունեն:
	  
Ընդունվել է ի գիտություն:

	3. ՀՀ հանրային ծառայությունները կարգավորող հանձնաժողով
	19.05.2021թ

	
	№ԳԲ/34.3-Մ2-2/1667-2021

	Նախագծի վերաբերյալ հայտնում են.
Հաշվի առնելով, որ վերը նշված նախագծով ՀՀ տարածքային կառավարման և ենթակառուցվածքների նախարարությանը փոխանցվող տրանսպորտային միջոցներն, ըստ էության, ձեռք են բերվել ընկերությունների լիցենզավորած գործունեության բնականոն ընթացքն ապահովելու համար և դրա հետ կապված անհրաժեշտ ծախսերը ներառվել են ընկերությունների սակագների հաշվարկներում, ուստի անհրաժեշտ է ներկայացնել, թե նշված տրանսպորտային միջոցներն ինչ միջոցներով են ձեռք բերվել (հանձնաժողովի հետ համաձայնեցված ներդրումային ծրագրերի շրջանակում, թե ՀՀ կառավարության երաշխիքով ներգրավված վարկային միջոցներով)։
Այդ կապակցությամբ տեղեկացնում են, որ նախագծի ընդունման դեպքում փոխանցվող տրանսպորտային միջոցների ձեռքբերման և սպասարկման ծախսերը ընկերությունների սակագների հաջորդ վերանայման ժամանակ կնվազեցվեն սակագների հաշվարկներից:
	 
  Ընդունվել է:
ՀՀ հանրային ծառայությունները կարգավորող հանձնաժողովին տրամադրվել է տեղեկատվություն՝ Նախագծի հավելված 1-ում նշված ավտոմեքենաների ձեռք բերված միջոցների վերաբերյալ: Միաժամանակ, այդ տեղեկատվությունը ներառվել է Նախագծի հիմնավորման մեջ:
  Ընդունվել է ի գիտություն:

	4. ՀՀ արդարադատության նախարարություն
	31.05.2021թ

	
	№/27.3/14719-2021

	Նախագծի վերաբերյալ հայտնում են.
Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ Նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
Ներկայացված Նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ են համարում նշել, որ ներկայացված Նախագծի վերաբերյալ ՀՀ արդարադատության նախարարության կողմից կարծիք չեն ներկայացնելու:
	 
 Ընդունվել է ի գիտություն:

	5. ՀՀ վարչապետի աշխատակազմ 
	08.06.2021թ

	
	№02/16.4/18803-2021

	Նախագծի վերաբերյալ ներկայացնել մանրամասն տեղեկատվություն (այդ թվում՝ հնարավորության դեպքում հաշվարկ հիմնավորում) նախագծի ընդունմամբ ընկերությունների սակագների վրա հնարավոր ազդեցության վերաբերյալ:
	  Ընդունվել է: 
Նախագծի հիմնավորման մեջ ավելացվել է տեղեկատվություն՝ նախագծի ընդունմամբ ընկերությունների սակագների վրա հնարավոր ազդեցության վերաբերյալ:

	6. ՀՀ վարչապետի աշխատակազմ (իրավաբանական վարչության եզրակացություն)
	09.06.2021թ

	
	№02/16.4/18846-2021

	Նախագծի վերաբերյալ հայտնում են.
ՀՀ տարածքային կառավարման և ենթակառուցվածքների նախարարի համար՝ «Բարձրավոլտ էլեկտրացանցեր» և «Երևանի ջերմաէլեկտրակենտրոն» ՓԲԸ-ների հետ գույք ներդնելու մասին պայմանագրի կնքման պարտականություն սահմանված չէ:
       
	 
 Ընդունվել է: 
[bookmark: _GoBack]Նախագծի 9-րդ կետում «հանձնման -ընդունման» բառերից առաջ ավելացվել է «№2 հավելվածում նշված գույքի ներդրման պայմանագրերի կնքման և» բառերը:

	7. ՀՀ հանրային ծառայությունները կարգավորող հանձնաժողով
	10.06.2021թ

	
	№ԳԲ/34.3-Մ2-2/1985-2021

	Նախագծի վերաբերյալ հայտնում են.
Նախագծի №1 հավելվածի ցանկում ներառված ավտոմեքենաները «Բարձրավոլտ էլեկտրացանցեր» և «Հայկական ատոմային էլեկտրակայան» ՓԲԸ-ները ձեռք չեն բերել հանձնաժողովի հետ համաձայնեցված ներդրումային ծրագրերի շրջանակում կամ ՀՀ կառավարության երաշխիքով ներգրավված վարկային միջոցների հաշվին և միայն «Երևանի Ջերմաէլեկտրակենտրոն» ՓԲԸ-ն է ձեռք բերել հանձնաժողովի հետ համաձայնեցված ներդրումային ծրագրի շրջանակում, ուստի՝ 
1.  «Երևանի Ջերմաէլեկտրակենտրոն» ՓԲԸ-ի գործող սակագնի հաշվարկում անհրաժեշտ հասույթը կնվազի 2,6 մլն դրամով, որից 1,5 մլն դրամը՝ սկզբնական 10 մլն դրամ արժեքով մեքենայի ձեռք բերմանն ուղղված ներդրման մասով հաշվարկվող մաշվածության և շահույթի գումարն է, և 1,1 մլն դրամը՝ նշված մեքենայի տարեկան սպասարկման և շահագործման ծախսը։ Արդյունքում, նշված նվազեցումը գործող սակագների պարագայում «Երևանի Ջերմաէլեկտրակենտրոն» ՓԲԸ-ից առաքվող էլեկտրական էներգիայի միադրույք հաշվարկային գինը կնվազեցնի 0,005 դրամ/կՎտժ-ով (առանց ԱԱՀ-ի)։
2.  «Բարձրավոլտ էլեկտրացանցեր» և «Հայկական ատոմային էլեկտրակայան» ՓԲԸ-ների գործող սակագների հաշվարկներում անհրաժեշտ հասույթի մեծությունը կնվազի համապատասխանաբար               1-ական մեքենայի տարեկան սպասարկման և շահագործման ծախսերի չափով՝ 1,1 մլն դրամով, որի արդյունքում «Բարձրավոլտ էլեկտրացանցեր» ՓԲԸ-ի սակագինը կնվազի՝ 0,00017 դրամ/կՎտժ-ով (առանց ԱԱՀ-ի), իսկ «Հայկական ատոմային էլեկտրակայան» ՓԲԸ-ից առաքվող էլեկտրական էներգիայի միադրույք հաշվարկային գինը՝ 0,00056 դրամ/կՎտժ-ով (առանց ԱԱՀ-ի)։
	 
Ընդունվել է ի գիտություն:



